
Inclúe

 > Roteiro con guía oficial da Xunta  

de Galicia.

 > Taller de arte en lousa para todas  

as edades, con todos os materiais 

incluídos.

 > Seguro de responsabilidade civil.

 > Degustación de produtos locais, 

con opcións para crianzas, celíacos 

e veganos.

Descrición da actividade

Exploración de Casaio (1h 30min)

A xornada comeza cun roteiro guiado por Casaio, un pobo cunha historia 

singular e unha contorna natural única. Durante o percorrido, o guía com-

partirá relatos sobre a arquitectura tradicional, o pasado mineiro e a riqueza 

paisaxística do lugar. Farase especial énfase nos elementos visuais que in-

spiran a cultura e a arte local, desde as antigas casas de lousa ata a xeoloxía 

característica da zona.

Historias que inspiran

Ao longo do percorrido, os participantes descubrirán anécdotas, mitos e lendas 

asociadas a Casaio, que servirán como punto de inspiración para o taller de arte. 

Incluiranse referencias á tradición mineira, os camiños históricos e a relación 

da comunidade coa súa contorna natural.

Taller de Arte en Pizarra (2h 30min)

Nun espazo habilitado por Eco dous Teixos, a artista Ada Palla guiará aos par-

ticipantes na creación dunha pintura sobre lousa. Durante a actividade:

 > Explicarase o proceso de preparación da pizarra como lenzo.

 > Ensinarase a técnica de aplicación de pintura e como crear texturas naturais.

 > Cada participante desenvolverá unha obra inspirada nos elementos 

descubertos durante o roteiro.

 > O taller está deseñado para todas as idades e niveis de experiencia, 

fomentando a creatividade e a conexión coa contorna.

Degustación de produtos locais (1h)

Para finalizar a experiencia, ofrecerase unha degustación de produtos autóc-

tonos da zona, incluíndo queixos, mel, embutidos e viños de Valdeorras. 

Dispoñeranse opcións adaptadas para nenos, celíacos e veganos, asegurando 

unha experiencia inclusiva para todos os asistentes.

Prácticas ecoamigábeis

 > Turismo en grupos reducidos: Limitar o tamaño dos grupos reduce o 

impacto ambiental.

 > Educación sobre a xestión de residuos: As persoas participantes aprenden 

sobre a correcta disposición dos residuos.

 > Produtos locais e de tempada: A degustación inclúe produtos locais para 

apoiar a sustentabilidade.

  Localización

Casaio, Carballeda de 

Valdeorras

  Dispoñibilidade

Todo o ano, previa 

reserva

  Duración

6 horas (excursión de  

día completo)

  Grupo máximo

8-10 persoas

  Reservas

Con polo menos 48 hs 

de antelación

  Idiomas

Galego, español e inglés

  Ideal para

Crianzas, parellas e 

familias

